
mill-paragrafu (a) tas-subartikolu 16(A)1 tal-Kap. 69, huwa evidenti li t-talba ghad-dispensa tas-smigh tista’ ssir biss mir-
rikorrent fejn it-talba tkun ghat-tkeccija tal-inkwilin mill-kirja. Din it-talba tal-ahhar tista’ ssir sew jekk ikun hemm, u anki
Jjekk ma jkunx hemm talba ghall-hlas ta’ kera jew xi korrispettiv iehor dovut jew bhala danni ghal xi kumpens —huwa
evidenti li t-talba tal-ahhar ma tistax issir indipendentement mill-ewwel talba ghall-izgumbrament tal-inkwilin, kif allura
sehh fil-proceduri odjerni meta I-appellanti taw lura lis-socjetajiet appellati c-cwievet u I-pussess vakanti tal-fond —
galadarba t-talba ghall-izgumbrament ma baqghetx wahda valida fic-Cirkostanzi, tant li I-Bord gharaf li jastjeni milli jiehu
konjizzjoni ulterjuri taghha, it-talbiet I-ohra tas-socjetajiet appellati kellhom jigu decizi permezz tal-proceduri ordinarji

(“lI-appellati”)

vs.

Life in Malta Ltd (C 61115) Adalberto Goncalves Amorim (K.l. nru 0045463A)

u Lilian Ronsoni Mendes (K.I. nru 0122389A)
(“l-appellanti”)

II-Qorti,
Preliminari

1. Dan huwa appell maghmul mill-intimata Lilian Ronsoni Mendes (K.I.

nru 0122389A) [minn issa ‘| quddiem “l-appellanta Mendes”], kif ukoll I-

intimati Life in Malta Ltd (C 61115) u Adalberto Goncalves Amorim (K.l. nru
0045463A) [minn issa ’| quddiem it-tliet intimati flimkien “l-appellanti”] mis-
sentenza moghtija fit-12 ta’ Frar, 2021, [minn issa ’| quddiem “is-sentenza
appellata”] mill-Bord li Jirregola |-Kera [minn issa ’| quddiem “il-Bord”] li
permezz taghha ddecieda t-talbiet tar-rikorrenti KPJ Company Ltd (C 56016) u

oy

Ten Star Properties Company Ltd (C 35437) [minn issa ’| quddiem “is-

socjetajiet appellati”] fil-konfront taghha kif gej:

“..lI-Bord qgieghed fil-konfront tal-intimata Lilian Ronsoni Mendez (1) jilqga’ I-ewwel
talba u cioé t-talba ghad-dispenza tas-smigh, u (2) jilga’ t-tieni talba u cioé ghat-
terminazzjoni tal-kuntratt ta’ kera, u (3) fir-rigward tat-tielet talba stante i I-
partijiet iddikjaraw li s-sidien inghataw ic-cwievet tal-proprjeta mertu tal-kawza fl-4
ta’ Frar 2021 kif ukoll il-pussess vakanti tal-imsemmi fond, il-Bord jiddikjara i
jastjeni milli jiehu konjizzjoni ulterjuri dwar it-tielet talba ghall-izgumbrament mill-
imsemmi fond, u (4) jilga’ r-raba’, I-hames, is-sitt, is-seba’ u t-tmien talbiet fil-
konfront tal-imsemmija intimata, bl-ispejjez tal-prezenti procedura, tal-ittra ufficjali
4242/2020 u tal-mandat ta’ sekwestru numru 1763/2020 a karigu tal-istess
intimata”.

Fatti

2. lI-fatti tal-appell odjern jirrigwardaw ftehim li gie ffirmat bejn il-partijiet
fis-6 ta’ Dicembru, 2019, fejn is-socjetajiet appellati kkoncedew lill-appellanti
taht titolu ta’ kera |-fond ossia guesthouse bl-indirizz 60, Triq il-Wilga,
Paceville, San Giljan, [minn issa ’| quddiem “il-fond”] ghal perijodu ta’ hames
snin mill-1 ta’ Frar, 2020 sal-31 ta’ Jannar, 2025, fejn I-ewwel tliet snin kellhom
ikunu di fermo u |-ahhar sentejn di rispetto, bil-kera annwali li fil-bidu tal-kirja
kellha tkun ta’ €255,000 flimkien mat-taxxa fuq il-valur mizjud, u skont dawk

il-pattijiet u I-kundizzjonijiet I-ohra hemm imfissra. Gara li l-ewwel kera ta’

€25,075 ghax-xahar ta’ Frar thallset bil-quddiem kif miftiehem, izda
sussegwentement l-appellanti hallsu biss parti mill-kera dovuta u dan
tardivament, filwaqt li kien irrizulta wkoll kont pendenti ghas-servizzi tad-dawl
u tal-ilma. Fil-frattemp il-fond kien jinsab maghluqg u fi stat ta’ abbandun u
ghalkemm l-appellanti gew interpellati anki permezz ta’ ittra ufficjali sabiex
jonoraw l-obbligi taghhom, huma baqghu inadempjenti u bagghu jzommu ¢-

cwievet tal-fond.

Mertu

3. Is-soc¢jetajiet appellati ghalhekk intavolaw proceduri quddiem il-Bord
permezz tal-prezentata ta’ rikors fil-15 ta’ Dicembru, 2020 fejn wara li
ddikjaraw li saskemm huma jafu I-appellanti ma kellhom I-ebda difiza legittima

ghat-talbiet taghhom, talbu sabiex il-Bord:

“1. Jghaddi biex jiddeciedi din il-kawza bid-dispensa tas-smigh a tenur tal-artikolu
16A tal-Kap. 69 tal-Ligijiet ta’ Malta;

2. Jiddikjara t-terminazzjoni tal-kuntratt ta’ lokazzjoni datat 6 ta’ Dicembru 2019
bejn il-partijiet;

3. Jordna Il-intimati jizgumbraw immedjatament mill-fond 60, Trig il-Wilga,
Paceville, San Giljan jew entro terminu qasir u perentorju illi jigi prefiss minn
dan il-Bord;

4.  Jiddikjara l-intimati bhala debituri in solidum tas-socjetajiet esponenti ghas-
somma ta’ mitejn sitt elef sebgha u hamsin Ewro u hamsin centeimi
(€206,057.50) rapprezentanti arretrati ta’ kera ghall-perijodu bejn Marzu 2020
u Dicembru 2020;

5. Jikkundanna I-intimati in solidum ihallsu lis-socjetajiet esponenti s-somma ta’
mitejn sitt elef sebgha u hamsin Euro u hamsin centezmi (€206,057.50)
flimkien mal-imghax mid-data ta’ kull skadenza sad-data tal-hlas effettiv;

6. Jiddikjara I-intimati in solidum ghandhom ihallsu lis-socjetajiet esponenti s-
somma ta’ sitt elef, tliet mija wiehed u tletin Euro u sebgha u ghoxrin ¢entezmi
(€6,331.27) rapprezentanti I-kont tad-dawl u I-ilma ghaz-zmien li fih il-fond in
kwistjoni kien mikri lill-intimati jew fil-pussess taghhom;

7. Jikkundanna I-intimati in solidum ihallsu lis-socjetajiet esponenti s-somma ta’
tliet mija wiehed u tletin Euro u sebgha u ghoxrin centezmi (€6,331.27)
rapprezentanti |-kont tad-dawl u I-ilma ghaz-zmien li fih li fih il-fond in
kwistjoni kien mikri lill-intimati jew fil-pussess taghhom;

8.  Jiddikjara I-intimati in solidum responsabbli ghall-hlas tal-perijodu rimanenti
di fermo li jammonta ghal sitt mija wiehed u erbhhin elf disa’ mija u ghoxrin
Euro (€641,920);

9.  Jikkundanna I-intimati in solidum jhallsu lis-socjetajiet esponenti il-perijodu
rimanenti di fermo fl-ammont ta’ sitt mija wiehed u erbghin elf disa’ mija u
ghoxrin Euro (€641,920);

Bl-ispejjez kontra I-intimati, inkluz tal-ittra uffi¢jali 4242/2020 u tal-mandat ta’
sekwestru numru 1763/2020 prezentat kontestwalment li huma minn issa ngunti
ghas-subizzjoni u b’riserva a favur tas-socjetajiet esponenti ghal kwalsiasi azzjoni
ulterjuri spettanti lilhom skont il-ligi kontra I-intimati.”

4, Wara li l-intimata Mendes nagset milli tidher waqt I-udjenza tat-12 ta’

Frar, 2021, il-Bord iddecieda billi laga’ it-talba ghad-dispensa tas-smigh fir-

rigward taghha u ghadda sabiex ta sentenza fil-konfront taghha.

Is-Sentenza Appellata

5. II-Bord wasal ghas-sentenza appellata wara li ghamel is-segwenti

konsiderazzjonijiet rilevanti ghal dan |-appell:

“llli ai termini tal-artikolu 16A, il-Bord fl-ewwel smigh tal-kaw:za jrid jaghmel ezami
ta’ dak sottomess quddiemu. Dan pero jista’ jasal biss sal-grad tal-prima facie
partikolarment fil-kaz in ezami fejn I-intimati la ressqu nota ta’ oggezzjonijiet u I-
ebda wiehed minnhom ma kkonferma I|-posizzjoni tieghu u li ghandu difiza valida
x’jaghmel bil-gurament.

Illi in oltre lanqas gie pruvat xort’ohra kif rikjest taht I-Artikolu 16A (5).

Illi ghalhekk dan il-Bord irid jiddeciedi fuq dan li ghandu quddiemu u cioé is-
segwenti:

(1) L-intimata Lilian Ronsoni Mendez ma dehritx quddiem dan il-Bord biex
tikkontesta t-talba. II-Bord m’ghandux ghalfejn jidhol fil-kwistjoni ta” mandat
o meno li seta’ inghata lill-intimat stante illi I-Artikolu 16A ma jippermettix
dan.

In oltre fl-iskrittura tal-kirja Il-intimata dehret personalment u fisem il-
kumpannija intimata.

(2) i I-intimat deher u ghalhekk il-posizzjoni tieghu tista’ tkun differenti.

(3) Mli I-istess skrittura tghid li I-inkwilini ged jidhru ‘jointly and severally between
them’ u ghalhekk il-Bord huwa tal-fehma illi Il-intimat kif deher in
rapprezentanza tas-socjeta fl-imsemmija skrittura ghadnu wkoll ir-
rapprezentanza tal-istess socjeta f'dawn il-proceduri.

Ghaldagstant il-Bord qieghed jiddikjara illi fil-konfront tal-intimata Lilian Ronsoni
Mendez il-procedura tal-giljottina ghandha tigi milqugha fin-nugqas taghha li
tidher quddiem il-Bord u tikkontesta t-talba, filwagqt illi jiddikjara illi I-intimati I-
ohra ressqu ragunijiet bizzejjed biex juru li jista’ ghandhom eccezzjonijiet validi xi
jressqu.

Ghal dawn ir-ragunijiet il-Bord jilga’ t-talba ghad-dispensa tas-smigh fir-rigward
tal-intimata Lilian Ronsoni Mendez u jikkoncedi lill-intimati |-ohra ghoxrin jum
ghall-prezentata tan-nota ta’ eccezzjonijiet taghhom.”

L-Appell
6. L-appellanti pprezentaw ir-rikors tal-appell taghhom fit-3 ta’ Marzu, 2021

fejn talbu lil din il-Qorti sabiex tirrevoka s-sentenza appellata u tibghat I-atti

lura lill-Bord sabiex dan jammetti lill-appellanti Mendes fl-e¢¢ezzjonijiet |i din
tkun tixtieq taghmel sabiex tikkontesta t-talbiet tas-socjetajiet appellati, u dan
bl-ispejjez taz-zewg istanzi kontra l-istess socjetajiet appellati. Dawn huma I-
aggravji taghhom: (a) galadarba I-pussess vakanti tal-fond kien inghata lura lis-
socjetajiet appellati, il-procedura kontemplata fil-para. (a) tas-subartikolu
16A(1) tal-Kap. 69 ma kinitx iktar applikabbli; (b) mat-talbiet li ressqu s-
socjetajiet appellati lill-Bord hemm uhud li mhumiex kontemplati fl-imsemmi
paragrafu tal-Kap. 69; (¢) l-obbligazzjonijiet naxxenti mill-iskrittura tal-kirja ma
setghux jigu spezzettati bejn I-inkwilini appellanti; (d) il-Bord ma kienx korrett
meta m’accettax li l-appellanti Mendes kienet rapprezentata minn zewgha u

anki mill-avukat taghha;

Ir-Risposta tal-Appell

7. Is-socjetajiet appellati wiegbu fil-15 ta’ Marzu, 2021 fejn ressqu r-
ragunijiet taghhom ghaliex is-sentenza appellata hija wahda tajba u ghandha

tigi kkonfermata.

Konsiderazzjonijiet ta’ din il-Qorti

8. Din il-Qorti sejra tghaddi sabiex tikkonsidra l|-aggravji mressqga mill-
appellanti, flimkien mas-sottomissjonijiet maghmula mis-socjetajiet appellati

fit-twegiba taghhom, u dan fid-dawl tas-sentenza appellata.

9. L-appellanti gabelxejn jirrilevaw li tmint ijiem qabel |-ewwel dehra
quddiem il-Bord, jigifieri fl-4 ta’ Frar, 2021, huma kienu taw lura lis-soc¢jetajiet
appellati |I-pussess vakanti tal-fond u kien ghalhekk li I-Bord astjena milli jiehu
konjizzjoni tat-tielet talba tas-socjetajiet appellati ghall-izgumbrament
taghhom. B’hekk huma jikkontendu li I-proc¢edura sommarja kif kontemplata
fil-para. (a) tas-subartikolu 16A(1) tal-Kap. 69 ma kinitx ghadha aktar
applikabbli u ghalhekk huma jhossuhom aggravati bil-fatt li I-Bord nagas milli
jiddikjara li I-kawza kellha titkompla skont il-procedura normali. Is-socjetajiet
appellati min-naha taghhom jikkontendu li din is-sottomissjoni kellha ssir

guddiem il-Bord u ma setghetx titressaq f’dan Il-istadju.

10. llI-Qorti tibda billi tghid li jekk huwa minnu li kif allegat, l-appellanti
geghdin jaghmlu s-sottomissjoni inkwistjoni I-ewwel darba f'dawn il-proceduri,
ma jirrizulta l-ebda ostakolu legali li jimpeddihom milli jaghmlu dan. Tkompli
billi tirrileva li l-appellanti ghandhom ragun. Tikkonsidra |li mhux kontestat il-
fatt li l-appellati kienu nghataw lura ¢-¢cwievet tal-fond flimkien mal-pussess
vakanti tieghu gabel |-ewwel data tas-smigh quddiem il-Bord. Ghalhekk, kif
sewwa jirrilevaw l-appellanti u kif sewwa ddecieda |-Bord, ma kien hemm |-
ebda htiega ta’ sentenza dwar it-talba tal-appellati ghall-izgumbrament tal-
appellanti u b’hekk il-Bord astjena milli jiehu konjizzjoni ulterjuri tat-talba

taghhom.

11. Mill-paragrafu (a) tas-subartikolu 16(A)1 tal-Kap. 69, huwa evidenti li t-
talba ghad-dispensa tas-smigh tista’ ssir biss mir-rikorrent fejn it-talba tkun
ghat-tkeccija tal-inkwilin mill-kirja. Il-paragrafu tal-ligi jkompli jghid li din it-

talba tal-ahhar tista’ ssir sew jekk ikun hemm, u anki jekk ma jkunx hemm talba

ghall-hlas ta’ kera jew xi korrispettiv iehor dovut jew bhala danni ghal xi
kumpens. B’hekk huwa evidenti li t-talba tal-ahhar ma tistax issir
indipendentement mill-ewwel talba ghall-izgumbrament tal-inkwilin, kif allura
sehh fil-proceduri odjerni meta l-appellanti taw lura lis-socjetajiet appellati ¢-
¢wievet u |-pussess vakanti tal-fond. Galadarba t-talba ghall-izgumbrament ma
bagghetx wahda valida fi¢-Cirkostanzi, tant hu hekk li I-Bord gharaf li jastjeni
milli jiehu konjizzjoni ulterjuri taghha, it-talbiet |-ohra tas-socjetajiet appellati
kellhom jigu decizi permezz tal-proceduri ordinarji, u dan ukoll fil-konfront tal-
appellanta Mendez. Hawnhekk il-Qorti ma tistax ma tosservax |li skont is-
subartikolu 16(A)1 tal-Kap. 69, it-talbiet 2, 6, 7, 8 u 9 maghmula lill-Bord fir-
rikors promotur, mhumiex permessi li jsiru taht il-procedura sommarja
kontemplata. Igifieri hawn ukoll l-appellanti ghandhom ragun meta jghidu li
dawn it-talbiet ma setghux jigu decizi fil-konfront tal-appellanti Mendez

permezz tad-dispensa tas-smigh.

12. Ghaldagstant il-Qorti ssib |i dawn Il-aggravji tal-appellanti huma
gustifikati u tilgaghhom, u stante li gieghda ssib i l-appell taghhom huwa
wiehed validu kif fondat fug dawn l-ewwel zewg aggravji, ma tarax li hemm

bzonn li tikkunsidra |-aggravji I-ohra, u tastjeni milli tiehu konjizzjoni taghhom.

Decide

Ghar-ragunijiet premessi |-Qorti tiddeciedi dwar l-appell tal-appellanti billi
tilgghu u tirrevoka s-sentenza appellata fl-intier taghha, filwaqt li gieghda

tibghat I-atti lura quddiem il-Bord sabiex jammetti lill-appellanta Mendes

tipprezenta l-eccezzjonijiet taghha, u jkompli bis-smigh u d-decizjoni tal-

kawza.

L-ispejjez taz-zewg istanzi ghandhom ikunu a karigu tal-appellati.

Moqrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

